
ADMINISTRACION LOCAL

MUNICIPAL
ABEGONDO

XGL e Tenientes de Alcalde

Creacion XGL, e nomeamento tenentes de alcalde e delegacion competencias na XGL

Por medio da presente e de conformidade co disposto no Regulamento de Organizacion, Funcionamento e Réxime
Xuridico das Entidades Locais, publicanse as seguintes resolucion da Alcaldia de data 26 de xuno de 2023:

ASUNTO: DECRETO CREACION XUNTA DE GOBERNO LOCAL 2023-2027
EXPEDIENTE: 2023/X999,/000246-2023/G003/000359

ANTECEDENTES

PRIMEIRO. Logo da celebracion das eleccions municipais o dia 28 de maio de 2023 e procedéndose o dia 17 de xuno
de 2023 a constitucion da nova Corporacion Local, resulta necesario proceder ao establecemento da nova organizacion
municipal, en particular, a constitucion da Xunta de Goberno Local, en exercicio da potestade de autoorganizacion que o
artigo 4.1. a) da Lei 7/1985, do 2 de abril, reguladora das bases de réxime local, na nova redaccion dada @ mesma pola
Lei 11/1999, do 21 de abril, reconece esta Entidade.

LEXISLACION APLICABLE

A Lexislacion mais destacada do asunto € a seguinte:

A Lei 7/1985, do 2 de abril, reguladora das bases de réxime local.

— Os artigos 182 e seguintes da Lei Organica 5/1985, do 19 de xuno, do réxime electoral xeral.

— O Real Decreto 2568/1986, do 26 de novembro, polo que se aproba o Regulamento de organizacion, funcionamento
e réxime xuridico das entidades locais.

—A Lei 39/2015, de 1 de outubro, de procedemento administrativo comun das administraciéons publicas.

—A Lei 40/2015, de 1 de outubro, de réxime xuridico da administracion publica.

— O regulamento organico municipal do Concello de Abegondo Publicacion definitiva BOP N° 33 de 16-02-2012.
—A Lei 5/1997, de 22 de xullo, de administracién local de Galicia.

CONSIDERACIONS

PRIMEIRA.- Os artigos 21.2 e 23.3 da Lei 7/1985, do 2 de abiril, reguladora das bases do réxime local, en concordancia
coas previsions da lexislaciéon autonémica de réxime local contidas no art. 62 da Lei 5/1997, do 22 de xullo, de réxime
local de Galicia e 46 do Regulamento de organizacion, funcionamento e réxime xuridico das entidades locais aprobado polo
Real decreto 2568/1986, do 28 de novembro, indican que os tenentes de alcalde seran libremente nomeados e cesados
polo alcalde entre os membros da Xunta de Goberno.

SEGUNDA.- De conformidade co disposto polos artigos 20.1. b) e 23 da citada Lei, e en concordancia coas previsions
da lexislacion autonémica de réxime local contidas no art. 65 da Lei 5/1997, do 22 de xullo, de réxime local de Galicia e
41.3, 43.2 e 52 do Regulamento de organizacion, funcionamento e réxime xuridico das entidades Locais aprobado polo
Real decreto 2568/1986, do 28 de novembro, neste municipio é obrigatoria a constitucién da Xunta de Goberno por ter
unha poboacién de dereito superior a 5.000 habitantes.

Visto canto antecede, considérase que o expediente seguiu a tramitacion establecida na Lexislacion aplicable proce-
dendo a sua aprobacién polo Alcalde de acordo co artigo 61.1.0) da Lei 5/1997, do 22 de xullo, de Administracién Local
de Galicia, en concordancia co artigo 21.1.q) da Lei 7/1985, do 2 de abril, reguladora das bases do réxime local, RESOLVO:

PRIMEIRO:- Constituir a Xunta de Goberno, 6rgano colexiado municipal de caracter resolutorio, que quedara integrada
polos membros seguintes:

Presidente:- José Antonio Santiso Miramontes;

Vogais: -Laura Consolacién Calvo Quintela, Alberto Seoane Brandariz, Francisca Bestilleiro Roel e Marcos Zapata Diaz.

SEGUNDO:- As sesions da Xunta de Goberno celebrasense na Sala de Comisiéns desta Casa Consistorial cada quince
dias, o0 segundo e cuarto xoves de cada mes as 14.00 horas.

TERCEIRO:- Facultar o seior Alcalde-Presidente para alterar as sesions da Xunta de Goberno Local que coincidan coa
Semana Santa e Nadal, como consecuencia dos periodos vacacionais, cando iso non menoscabe a xestion dos asuntos
municipais, asi como para pospor ou avanzar a celebracién das sesidns ordinarias da citada Comision, dentro da mesma
semana da sua celebracion, cando o dia fixado sexa festivo ou outras circunstancias que se xustifiquen.

CUARTO:- A Xunta de Goberno, cuxa competencia basica é prestar asistencia e asesoramento a esta Alcaldia no exer-
cicio das suas atribucions, ostentara, por delegacion desta, as competencias seguintes:

A) Concesion de licenzas de apertura de establecementos comerciais, industriais, mercantis ou de calquera outra
indole.

B) Concesion de licenzas de obras en xeral, demoliciéns e declaraciéns de ruina.

C) As aprobaciéns de instrumentos do expono de desenvolvemento do plan xeral non expresamente atribuidas ao
Pleno, asi como a dos instrumentos de xestién urbanistica e dos proxectos de urbanizacién.

D) As contrataciéns e concesions de toda clase cando o seu importe non supere o0 10% dos recursos ordinarios do Or-
zamento nin, en calquera caso 6.000.000 euros, incluidas as de caracter plurianual cando a sta duracidn non sexa superior
de catro anos, sempre que o importe acumulado de todas as suas anualidades non supere nin a porcentaxe, referido aos
recursos ordinarios do orzamento do primeiro exercicio, nin a contia sinalada.

E) A aprobacion dos proxectos de obras e de servizos cando sexa competente para a sua contratacién ou concesién e
estean previstos no orzamento, asi como aprobacion dos pregos de condicions técnicas facultativas e econémico-adminis-
trativas, resolucién das reclamacions ou recursos interpostos contra eles e aprobacién definitiva.

F) A adquisicién de bens e dereitos cando o seu valor non supere o0 10% dos recursos ordinarios do orzamento nin os
3.000.000 euros, asi como o alleamento do patrimonio que non supere a porcentaxe nin a contia indicada nos seguintes
supostos:

-As de bens inmobles, sempre que estea prevista no Orzamento.

-As de bens mobles, salvo os declarados de valor histérico ou artistico cuxa alleamento non se atope prevista no
Orzamento.

G) Disposicion e autorizacion de gastos, asi como aprobacién de certificacions de obras e facturas de contia superior
a 10.000 euros.

H) Devolucion de fianzas.

1) A concesion de todas as subvencions que tefian nos orzamentos municipais consignacion especifica ou nominativa
ou, se a consignacion € global, sempre que non supere a cantidade de 10.000 euros.

K) A aprobacion dos padréons impositivos e matriculas que sexan competencia desta Alcaldia de acordo coa lexislacién
vixente, asi como a resolucion dos recursos e reclamacions derivados destes actos.

L) As demais que expresamente lle confiran as leis.

QUINTO:- As atribucions delegadas teranse que exercer pola Xunta de Goberno nos termos e dentro dos limites desta
delegacion, non sendo susceptibles de ser delegadas en ningun outro 6rgano. No texto dos acordos adoptados pola
Xunta de Goberno en virtude desta delegacion, terase que facer constar esta circunstancia mediante a inclusion, na parte
expositiva, do texto seguinte: “a adopcidn deste acordo € competencia desta Xunta de Goberno en virtude das delegacions
efectuadas polo Alcalde deste Concello, mediante Decreto de data 26 de xuno de 2023”. Os acordos que se adopten
por delegacion entenderanse ditados por esta Alcaldia como titular da competencia orixinaria, a quen se terd que manter
informado o exercicio da delegacion, e seran inmediatamente executivos e presuntamente lexitimos.

SEXTO:- Comunicarlles esta resolucion a todos os concelleiros afectados e aos xefes dos diferentes servizos muni-
cipais, para o seu conecemento e efectos e publicar esta resolucién no Boletin Oficial da Provincia, en cumprimento do
disposto polo artigo 44.2 do Real Decreto 2568/1986, de 28 de novembro, polo cal se aproba o Regulamento de organiza-
cion, funcionamento e réxime xuridico das entidades locais e dar conta ao Pleno desta resoluciéon na sesién extraordinaria
que se convoque para dar cumprimento ao previsto polo artigo 38 do Regulamento de organizacion, funcionamento e réxime
xuridico das entidades locais.

ASUNTO: DECRETO NOMEAMENTO TENENTES ALCALDE 2023
EXPEDIENTE: 2023/X999/000147 e 2023/G003/000360

ANTECEDENTES

PRIMEIRO. Logo da celebracion das eleccions municipais o dia 28 de maio de 2023 e procedéndose o dia 17 de xuno
de 2023 & constitucion da nova Corporacion Local, procede, en virtude das atribucions que me confiren os artigos 21.2 da
Lei 7/1985, do 2 de abril, reguladora das bases do réxime local, e 46.1 do Regulamento de organizacion, funcionamento e
réxime xuridico das entidades locais, aprobado por Real Decreto 2568/1986 nomear tenentes de alcalde.

LEXISLACION APLICABLE

A Lexislacion mais destacada do asunto é a seguinte:

Os artigos 182 e seguintes da Lei Organica 5/1985, do 19 de xuio, do réxime electoral xeral.
A Lei 7/1985, do 2 de abril, reguladora das bases de réxime local.

O Real Decreto 2568/1986, do 26 de novembro, polo que se aproba o Regulamento de organizacion, funcionamento e
réxime xuridico das entidades locais.

A Lei 39/2015, de 1 de outubro, de procedemento administrativo comun das administracions publicas.

A Lei 40/2015, de 1 de outubro, de réxime xuridico da administracién publica.

O regulamento organico municipal do Concello de Abegondo Publicacion definitiva BOP N° 33 de 16-02-2012.
A Lei 5/1997, de 22 de xullo, de administracion local de Galicia.

CONSIDERACIONS

PRIMEIRA.- Os artigos 21.2 e 23.3 da Lei 7/1985, do 2 de abril, reguladora das bases do réxime local, en concordancia
coas previsions da lexislacion autonémica de réxime local contidas no art. 62 da Lei 5/1997, do 22 de xullo, de réxime
local de Galicia e 46 do Regulamento de organizacion, funcionamento e réxime xuridico das entidades locais aprobado polo
Real decreto 2568/1986, do 28 de novembro, indican que os tenentes de alcalde seran libremente nomeados e cesados
polo alcalde entre os membros da Xunta de Goberno.

SEGUNDA.- De acordo coa lexislacion & que se fixo referencia anteriormente, esta Alcaldia pode delegar o exercicio
das suas atribucions a condicion de que non se atopen dentro dos supostos previstos polo artigo 21.3 da Lei Reguladora
das Bases de Réxime Local,na sua redaccion actual, polo artigo 9 da Lei 40/2015, de 1 de outubro, de réxime xuridico da
administracion publica e 61.3 da Lei 5/97, de 2 de Xullo, de Réxime Local de Galicia, nos que se regulan as competencias
que non poden ser obxecto de delegacion.

Visto canto antecede, considérase que o expediente seguiu a tramitacién establecida na lexislacion aplicable proce-
dendo a sua aprobacion polo alcalde de acordo co artigo 61.1.0) da Lei 5/1997, do 22 de xullo, de administracion local de
Galicia, en concordancia co artigo 21.1.q) da Lei 7/1985, do 2 de abiril, reguladora das bases do réxime local, RESOLVO:

PRIMEIRO.- Nomear como tenentes de alcalde deste Concello, cos efectos a dia de hoxe, os membros da Xunta de
Goberno local coa orde que se indica:

Primeira tenente de alcalde: Laura Consolacién Calvo Quintela.
Segundo tenente de alcalde: Alberto Seoane Brandariz.
Terceiro tenente de alcalde: Francisca Bestilleiro Roel.

Cuarta tenente de alcalde: Marcos Zapata Diaz.

SEGUNDO.- Establecer que en caso de ausencia, vacante ou enfermidade desta alcaldia e da tenencia de Alcaldia, as
atribucions e competencias que me reconece a lexislacion vixente, e en especial, a ordenacién de pagos e autorizacions
de taléns bancarios seran realizadas polos membros da Xunta de Goberno local, de conformidade coa orde determinada
na formacién da Xunta de Goberno.

A estes efectos, cando esta Alcaldia tena que ausentarse do termo municipal, establecera, mediante decreto, a dura-
cién da sua ausencia, designando ao tenente de alcalde para asumir as stas competencias.

De non conferirse esta designacion de forma expresa, esta Alcaldia sera substituida polo primeiro tenente de alcalde
e, na sua falta, por calquera dos outros membros da Xunta de Goberno local, que deberan dar conta diso ao resto da
Corporacién, sen que durante o mesmo dia poida actuar como alcalde accidental mais dun deles.

TERCEIRO.- Comunicarlles este decreto aos afectados, facéndolles constar que terd que manter informada a esta
Alcaldia do exercicio das suas atribucions como alcalde accidental, non podendo no citado exercicio nin modificar as dele-
gacions xa efectuadas por esta Alcaldia con anterioridade, nin outorgar outras novas. Notificarase ademais, esta resolucion
aos concelleiros delegados afectados, entendéndose aceptada a competencia delegada de forma tacita, se dentro do prazo
das 24 horas seguintes non se manifesta nada en contra ou se fai uso da delegacion.

CUARTO.- De conformidade co disposto polo artigo 44 do Regulamento de organizacion, funcionamento e réxime xuridi-
co das entidades locais, aprobado polo Real Decreto 2568/1986, do 28 de novembro, as delegacions teran efecto desde
o dia seguinte a data de notificacion deste decreto aos concelleiros afectados, e seran de caracter indefinido, sen prexuizo
da potestade de avocacion desta Alcaldia. En caso de ausencia, vacante, enfermidade ou calquera outro impedimento dos
concelleiros delegados, esta Alcaldia asumird, directa e automaticamente, as competencias delegadas, como titular da
competencia orixinaria, entendéndose a estes efectos exercitada a potestade de avocacién con base na presente resolu-
cién, sen necesidade dunha nova resolucion expresa neste sentido.

QUINTO.- Publicar esta resolucién no Boletin Oficial da Provincia, en cumprimento do disposto polo artigo 44.2 do Real
decreto 2568/1986, do 28 de novembro, polo cal se aproba o Regulamento de organizacion, funcionamento e réxime
xuridico das entidades locais e dar conta ao Pleno desta resolucidén na sesion extraordinaria que se convoque para dar cum-
primento ao previsto polo artigo 38 do Regulamento de organizacion, funcionamento e réxime xuridico das entidades locais.

O que resolvo e asino, ante min, o secretario da Corporacion.

Abegondo, na data que figura na marxe

ASUNTO: DECRETO DELEGACIONS TENENTES ALCALDE 2023-2027
EXPEDIENTE: 2023/X999/000256-2023/G003/000361

ANTECEDENTES

PRIMEIRO. Logo da celebracion das eleccions municipais o dia 28 de maio de 2023 e procedéndose o dia 17 de xuno
de 2023 a constitucion da nova Corporacion Local. Resulta necesario establecer a nova organizacion municipal, en particu-
lar a delegacion das competencias da alcaldia para configurar as concellerias delegadas.

LEXISLACION APLICABLE

A Lexislacion mais destacada do asunto é a seguinte:

Os artigos 182 e seguintes da Lei Organica 5/1985, do 19 de xuio, do réxime electoral xeral.
A Lei 7/1985, do 2 de abril, reguladora das bases de réxime local.

O Real Decreto 2568/1986, do 26 de novembro, polo que se aproba o Regulamento de organizacion, funcionamento e
réxime xuridico das entidades locais.

A Lei 39/2015, de 1 de outubro, de procedemento administrativo comun das administracions publicas.

A Lei 40/2015, de 1 de outubro, de réxime xuridico da administracién publica.

0 regulamento organico municipal do Concello de Abegondo Publicacion definitiva BOP N° 33 de 16-02-2012.
A Lei 5/1997, de 22 de xullo, de administracion local de Galicia.

CONSIDERACIONS

PRIMEIRA.- Esta Alcaldia pode delegar o exercicio das suas atribuciéns a condicién de que non se atopen dentro dos
supostos previstos polo artigo 21.3 da Lei Reguladora das Bases de Réxime Local, na sua redaccién actual, polo artigo 9 da
Lei 40/2015, de 1 de outubro, de réxime xuridico da administracion publica e 61.3 da Lei 5/97, de 2 de Xullo, de Réxime
Local de Galicia, nos que se regulan as competencias que non poden ser obxecto de delegacion.

Por medio da presente e en uso das atribucions que legalmente tefio conferidas RESOLVO:

PRIMEIRO.- Conferir as seguintes DELEGACIONS ESPECIAIS a favor dos Concelleiros que se indican, para a direccién e
xestion das areas de Goberno Municipal que a continuacién se relacionan:

Concelleira delegada das competencias municipais en materia de Sanidade e Accion Social: Laura C. Calvo Quintela.
Concelleiro delegado de Urbanismo, Infraestruturas, Obras e Transparencia: Alberto Seoane Brandariz.

Concelleiro delegado de Medio Ambiente e Impulso Demografico: Gustavo Quindimil Gémez.

Concelleira delegada de Formacion, Emprego, Turismo, Programas Europeos e Proteccion Civil: Francisca Bestilleiro Roel.
Concelleiro delegado de Industria, Comercio, Xuventude e Poligono Ecoagrario: Marcos Zapata Diaz.

Concelleiro delegado de Mantemento e Servizos Publicos: José M@ Caamafio Nogueira.

Concelleira delegada de Asociacionismo, Colaboracion e Cooperacion Veciial e Asociacionismo: Silvia Taboada Carro.

SEGUNDO.- En todo caso quedan excluidas as atribucions indelegables expresamente reservadas a Alcaldia no art.
21.3 da Lei 7/85, de 2 de Abril e no artigo 61.3 da Lei 5/97, de 22 de Xullo.

TERCEIRO.- Delegar de forma indistinta en todos os Concelleiros deste Concello as competencias que a esta Alcaldia
lle outorga o artigo 51.1 do Cédigo Civil, na nova redaccion dada ao mesmo pola Lei 35/1994, de 23 de decembro, para
autorizar os matrimonios civis que se celebren neste termo municipal.

Esta delegacion faculta a todos os Concelleiros para autorizar matrimonios civis, sen que nunha mesma cerimonia
poida intervir mais dun deles.

CUARTO.- As atribuciéns delegadas deberanse exercer nos termos e dentro dos limites desta delegacién, non sendo
susceptibles de ser delegadas polos seus titulares noutro 6rgano ou concelleiro.

QUINTO.- De conformidade co disposto polo artigo 44 do Regulamento de Organizacién, Funcionamento e Réxime Xuri-
dico das Entidades Locais, aprobado polo Real Decreto 2568/1986, de 28 de novembro, estas delegacions teran efecto
desde o dia seguinte a data de notificacion deste Decreto aos Concelleiros afectados, e seran de caracter indefinido, sen
prexuizo da potestade de avocacion desta Alcaldia.

En caso de ausencia, vacante, enfermidade ou calquera outro impedimento dos Concelleiros delegados, esta Alcaldia
asumira, directa e automaticamente, as competencias delegadas, como titular da competencia orixinaria, entendéndose a
estes efectos exercitada a potestade de avocacion en base a presente resoluciéon, sen necesidade dunha nova resolucién
expresa neste sentido.

SEXTO.- Notificar esta resolucién aos Concelleiros afectados, entendéndose aceptada a competencia delegada de
forma tacita, se dentro do prazo das 24 horas seguintes non se manifesta nada en contra ou se fai uso da delegacion.

SETIMO.- Dar conta ao Pleno desta resolucién na primeira sesién que tefia lugar, e publicar o seu texto no Boletin Oficial
da Provincia, en cumprimento do disposto polo artigo 44.2 do texto legal antes citado.

O que se publica aos efectos oportunos.

Abegondo, 26 de xuno de 2023
O ALCALDE- PRESIDENTE,
José Antonio Santiso Miramontes

ADMINISTRACION LOCAL

MUNICIPAL
ABEGONDO

Delegacién competencias
Delegacion competencias do Pleno na XGL

Por medio da presente e de conformidade co disposto no Regulamento de Organizacion, Funcionamento e Réxime
Xuridico das Entidades Locais, publicanse o presente acordo plenario de data 26 de xufio de 2023:

ASUNTO: PROPOSTA DELEGACION COMPETENCIAS DO PLENO NA XUNTA DE GOBERNO LOCAL
EXPEDIENTE: 2023/X999/000246

ANTECEDENTES

PRIMEIRO. CELEBRADAS as Eleccions Locais de data 28 de maio, e constituido o novo Concello con data 17 de Xufo de
2023, resulta necesario proceder, e tendo en conta que unha boa forma de acadar maior celeridade e eficiencia nas deci-
siéns publicas, proponse a adopcién dun acordo para a delegacion das competencias do Pleno na Xunta de Goberno Local.

LEXISLACION APLICABLE

A Lexislacion mais destacada do asunto é a seguinte:

A Lei 7/1985, do 2 de abril, Reguladora das Bases de Réxime Local.
Os artigos 182 e seguintes da Lei Organica 5/1985, de 19 de Xuno, do Réxime Electoral Xeneral.

O Real Decreto 2568/1986, de 26 de novembro, polo que se aproba o Regulamento de Organizacion, Funciona-
mento e Réxime Xuridico das Entidades Locais.

A Lei 39/2015, de 1 de outubro, do Procedemento Administrativo Comun das Administracions Publicas.

A Lei 40/2015, de 1 de outubro, de réxime xuridico da administracion publica.

A Lei 5/1997, de 22 de xullo, de Administracién Local de Galicia.

0 regulamento organico municipal do Concello de Abegondo Publicacion definitiva BOP N° 33 de 16-02-2012.

CONSIDERACIONS

En aplicacion do regulado no artigo 22.4 da lei 7/85, de 2 de abril, de bases do réxime local, artigo 51 e 0 114 do
RD 2568/1986, de 28 de novembro, regulamento de organizacion, funcionamento e réxime xuridico das entidades locais,
acordase delegar na Xunta de Goberno Local as atribucions que corresponde ao Pleno, segundo o artigo 22, 2° da LBRL,

salvo as indelegables por lei que son as enunciadas no apartado 2 paragrafos a), b), c), d), e) f), g), h), i), I) e p) asi coma
as do apartado 3 deste artigo.

Esta Alcaldia, de conformidade co disposto polo artigo 38 do Regulamento de Organizacién, Funcionamento e Réxime
Xuridico das Entidades Locais, aprobado polo Real Decreto 2568/1986, de 28 de novembro, en concordancia coa Lei 7/85,

de 2 de abril, Reguladora das Bases do Réxime Local, na sua redaccion actual, propén ao Pleno do Concello a adopcion
dos seguintes ACORDOS

Primeiro.- Delegar na Xunta de Goberno Local as seguintes competencias:

O exercicio de accidéns xudiciais e administrativas e a defensa da corporacién en materias de competencia
plenaria.

A declaracion de lesividade dos actos do Concello.

A concertacién das operacions de crédito cuxa contia acumulada, dentro de cada exercicio econdmico, exceda do
10 % dos recursos ordinarios do Orzamento -salvo as de tesouraria, que lle corresponderan cando o importe acumulado
das operacions vivas en cada momento supere 0 15 % dos ingresos correntes liquidados no exercicio anterior- todo iso de
conformidade co disposto na Lei Reguladora das Facendas Locais.

A aprobacién dos proxectos de obras e servizos cando sexa competente para a sla contratacién ou concesion, e
cando ainda non estean previstos nos orzamentos.

De forma residual, delegar na Xunta de Goberno Local o exercicio de todas as atribuciéns que ao Pleno Corporativo
lle sexan delegables, con excepcidon das enunciadas no apartado 2, paragrafos a), b), c), d), e), f), g), h), i), 1) e p) e paragrafo
3 do artigo 22 da Lei 7/1985, do 2 de abril, reguladora das bases de réxime local citada e sempre que non requiran para
a sua aprobacion o voto favorable da maioria absoluta esixida polo artigo 47 da dita lei e disposiciéns concordantes.

As demais que expresamente lle confiran as leis.

Segundo.- Considérase que queda comprendido na declaracién todas as facultades e todos os asuntos que formen
parte da competencia ou atribucion delegada. Os actos ditados pola Xunta de Goberno Local en exercicio das atribucions
delegadas, deberan indicar dita circunstancia, entendéndose ditados pola Alcaldia deste Concello.

Terceiro.- Os actos que emanan do érgano delegado entenderanse ditados polo delegante. As atribucions delegadas
exerceranse pola Xunta de Goberno nos termos e dentro dos limites desta delegacion, non sendo susceptibles de ser
delegadas en ninglin outro 6rgano.

Cuarto.- En ninglin caso considerarase delegada a resolucion dos recursos contra os actos ditados por delegacion.

Quinto.- O exercicio da delegacion tera en conta o disposto no artigo 9 de la Lei 40/2015 de 1 de outubro, de réxime
xuridico do sector publico.

Sexto.- Esta delegacion non quedara revogada polo mero feito de producirse un cambio na titularidade na composicion
da Xunta de Goberno Local. A revogacion ou modificacion da delegacion habera de adoptarse coas mesmas formalidades
que as esixidas para o seu outorgamento.

Sétimo.- Esta delegacion sera efectiva desde o dia seguinte & adopcion do Acordo sen prexuizo de que dita resolucion
sexa publicada no Boletin Oficial da Provincia e do estipulado no artigo 114 do ROF.

O que se publica aos efectos oportunos.

Abegondo, 27 de xuno de 2023
O ALCALDE- PRESIDENTE,
José Antonio Santiso Miramontes

